
Shri Narmadalahari

ஶ்ரீநர்மதா³லஹரீ

நர்மதே³ஹரஸம்பூ⁴தே ஹரலிங்கா³ர்சநாத்³ரு’தே ।
ஹரலிங்கா³ஞ்சிததடே ஜயாக⁴ம் நர்மதே³ஹர ॥
நம: ப்ராதர்மாதர்கி³ரிஶது³ஹிதர்நர்மத³ உத ।
க்ஷபாயாம் ரேவே தே நம இதமதே மேகலஸுதே ॥
நமோ நித்யம் ஸத்யம் ஹி த உத³கமத்யந்தகமகம் ।
ஹரத்யாதி⁴ம் ஸா த்வமகி²லவிஷஹே மேऽர்பய ஸுக²ம் ॥ 1॥
மஹேஶாங்கோ³த்³பூ⁴தா ஸுரவரநராணாமபி⁴மதா ।
யுதா ஸித்³தை⁴ர்யாதா ப்ரஸப⁴மிவ பாஶ்சாத்யஜலதி⁴ம் ॥
வ்ரு’தா பீ⁴மேநைஷா ஹ்ரு’தப⁴ஜகதோ³ஷா வரவ்ரு’ஷா ।
ஸுபூ⁴ஷா ஸத்³வேஷா ருசிரவபுஷா பா⁴த்யதிருஷா ॥ 2॥
தடே யஸ்யாஸ்தப்த்வா தப உபரிகை³ர்து³ஶ்சரமரம் ।
வரம் ஹ்யத்ரே: பத்நீ பரமமநஸூயா க³தப⁴யா ॥
ஸ்வபுத்ரத்வேநைவ த்ரிபு⁴வநஸமாராத்⁴யமப⁴வம் ।
ஸமாபாஸ்மத்³தை³வம் க இஹ ஸரிதம் தாம் து ந நமேத் ॥ 3॥
ப்ரயாந்தீம் ஸிந்து⁴ம் யா ப்ரதிஹதக³திர்விந்த்⁴யபத³தோ ।
மஹாவேகா³ऽப⁴ங்கா³ஸகலமலப⁴ங்கா³ வரப⁴கா³॥
நகா³ந்பி⁴த்வாநேகாநபி விவித⁴லோகாந்ஸ்வப³லத: ।
புநாதீயம் ரேவா ஜக³தி வரபா⁴வாऽஹ்ரு’தப⁴வா ॥ 4॥
ப்ரஸித்³தா⁴ऽऽஸ்தே யஸ்யாஜநிரமரகண்டே²ऽமரவ்ரு’தே ।
மதே நாபி:⁴ ஸித்³தே⁴ஶ்வரபுர உதாஸௌ ப்⁴ரு’கு³புரே ॥
பரே ஸிந்தௌ⁴ லீநா ஜக³தி மலிநாநாம் ஸுமதிதா³ ।
ஸமுத்³த⁴ர்த்ரீ ப⁴ர்த்ரீ நிஜப⁴ஜகலோகஸ்ய க³திதா³॥ 5॥
ஸரஸ்வத்யா:ஸத்யா ஜலமிஹ புநாதி த்ரிதி³நத: ।

ஶ்ரீநர்மதா³லஹரீ

ஸ்ம காலிந்த்³யா நத்³யா அபி ச ஸலிலம் ஸப்ததி³நத:॥
மஹாப⁴ங்கா³ க³ங்கா³கி²லது³ரிதப⁴ங்கா³ஸபதி³ஸா ।
மஹாபா⁴வா ரேவா கத²மபி ஹி த்³ரு’ஷ்ட்யைவ ஸஹஸா ॥ 6॥
ஸ்வபா⁴வாதா³ஸிந்தோ⁴ரியமசலஜாபா⁴ஸ்தி ஸுலபா⁴ ।
த்ரிஷு ஸ்தா²நேஷ்வேஷா ஹ்ரு’தமலிநதோ³ஷா ந ஸுலபா⁴ ॥
நக³ர்யாமோங்காராபி⁴த⁴பஶுபதேருத்தரக³தி-।
ர்யுதா வௌராபி⁴க்²யேऽபி ச ப்⁴ரு’கு³முநே: க்ஷேத்ர உஶதி ॥ 7॥
புநந்த்யந்யா மாந்யா அபி ஜக³தி க³ங்கா³தி³ஸரித: ।
ப்ரயாகா³தி³ஸ்தா²நே மஹதி ந ஹி ஸர்வத்ர து³ரிதாத் ॥
இயம் ரேவா தே³வாதி⁴பதிஶிவஸேவ்யோப⁴யதடா ।
தடே யத்ர க்வாபி ஸ்வகமிஹ புநாத்யாஜலநிதே: ⁴ ॥ 8॥
த்ரிஶூலாங்காந்யச்சா²ந்யக³ணிதவிமாநாநி த உப-।
ர்யுபர்யஸ்யா:கூலம் ஸுவிமலமுபாதா³ய ஸததம் ॥
ஸ்தி²தா: ஶம்போ⁴ர்தூ³தா ம்ரு’தமிஹ து நேதும் ஶிவபுரம் ।
வரம் தேஷாமுச்சைரஹமஹமிகாஶப்³த³ உதி³த:॥ 9॥
ப³ஹி:ஶப்³தா³த்தஸ்மாத்ப்ரவிக³லிததை⁴ர்யா யமப⁴டா: ।
ம்ரு’தாந்நேதும் ப்ராப்தா அபி ஸபதி³ தே வேபிதஹ்ரு’த:³॥
அதீ⁴ரா தீ⁴ரா த்³ராக் தத உத பராவ்ரு’த்ய ஸஜவா: ।
ஸ்வவாஸம் ஸஞ்ஜக்³மு: க²லு தத இத: கோ நரகபா⁴க் ॥ 10॥
ப்ரபா⁴வோऽஸ்யா ம்ரு’த்யுஞ்ஜயது³ஹிதுரேவம் ஹி ஸரிதோ ।
யதோऽதோऽஸௌ ரேவா ந்ரு’மரணப⁴வாந்தாஸ்தி விதி³தா ॥
ந தாம் க: ஸேவேதாநுபத³ம்ரு’தபீ⁴திர்ஹதமதி: ।
ஸமாநாம் தாபாநாமபி ச து³ரிதாநாம் ப்ரஶமநீம் ॥ 11॥
யதீ³யாம்பு³ஸ்ப்ரு’ஷ்ட:ஸ்ப்ரு’ஶதி க³தியோகே³ந பவநோ ।
மநோஹ்ரு’த்³யம் யம் தம் தமபி ஸ புநாதீதி மஹிமா ॥
ப்ரதீதோ யஸ்யா:ஸா ஜக³தி க³திதா³ऽஸாவப⁴யதா³ ।
ஸதா³ஸக்தாந்யுக்தாந்கிமுத ப⁴ஜதாமுத்³த⁴ரதி நோ ॥ 12॥

யதீ³யம் பாநீயம் ஸத³ம்ரு’தமயம் சித்ஸுக²மயம் ।
ஸுபேயம் சாயுஷ்யம் மதித³முத வர்சஸ்யமப⁴யம் ॥
யஶஸ்யம் சக்ஷுஷ்யம் விஹிதவிஜயம் ஸ்வக்³ர்யமலயம் ।
ஸுப⁴வ்யம் ஸத்³கே³யம் ஸகலஜக³தா³ரோக்³யவிஜயம் ॥ 13॥
ஸுரப்ரார்த்²யம் பத்²யம் ஸ்வயமிஹ ச பூஜ்யம் விஜயதே ।
ஜக³ந்மாந்யம் த⁴ந்யம் மலஹ்ரு’தி³ஹ லப்⁴யம் து நியதே:॥
நியோகா³த்ஸா ரேவா ந்ரு’ப⁴வத³வதா³வார்திஶமநீ ।
மநீஷீட்³யா பாயாத³விரதமபாயாத்³வரது⁴நீ ॥ 14॥
நியம்யாத்மாநம் யே விஹிதநியமா:ஸந்ததபரி-
க்ரமம் குர்வந்த்யஸ்யா அமலஜலஸேவைகநியமா:॥
ஸுபூதாஸ்தே த⁴ந்யா ஜக³தி ப³ஹுமாந்யா: பரக³திம் ।
வ்ரஜந்த்யேவம் ரேவா ஜயதி க²லு ஶர்வாங்க³ஜநிதா ॥ 15॥
அயே ரேவே தே³வேடி³தகு³ணக³ணே மத்ர்யதரணே ।
க்ஷணேநாபி ஸ்நாநாத்பரமக³திதா³பீ⁴ஷ்டவரதா³॥
த்வமேவாதோ தே³வா அபி தவ ந சேச்ச²ந்தி தவ தடம் ।
பரித்யக்தும் வக்தும் தவ கு³ணக³ணாந்க: ப்ரபு⁴ரிஹ ॥ 16॥
யதீ³யே ஸத்தோயே ஹிமநக³ஸுதாக³ர்ப⁴க³க³ணாதி⁴ப்
ஆஸ்யோத்க்ரு’த்யாரம் ஶிர இஹ ஸுராரி:ஸ்வஹிதக்ரு’த் ॥
மஹாமாயாவீ ப்ராக்ஷிபத³பப⁴யோऽதக்ர்யமஹிமே-
ஶ்வரஸ்யாத்மாச்சீ²ர்ஷாத்³க³தருதி⁴ரஸம்ஸ்பர்ஶவஶத:॥ 17॥
ததோऽநந்தா ஆப்³தே:⁴ ஸ்மரஹரஸுதாயாஸ்து ஸலிலேऽ-
மலேऽநந்தா ஜாதா இஹ ருதி⁴ரபா⁴ஸ: க²லு ஶிலா:॥
அபூ⁴வந்கா³ணேஶா அகி²லமலஸங்க்ஷாலநபரா ।
வராபூஜ்யா விக்⁴நக்ஷபணபடவஸ்தேऽபி வரதா:³॥ 18॥
யதீ³யே பாநீயே ப்⁴ரு’ஶமம்ரு’தஸம்ஸ்பர்தி⁴ஜநநி ।
க்ஷபாயாம் தே சோங்காரேஶ்வரவரபுராத்பூர்வத உத ॥
மஹோத்துங்க³ஸ்தா²நாத்பதித உபலாஸ்தே பஶுபதே-
ர்ப⁴வந்த்யாஹோ பா³ணாபி⁴த⁴பரமலிங்கா³நி ப³ஹுஶ:॥ 19॥

மஹாந்தஸ்தே பா³ணா அபி பரமஸூக்ஷ்மா: கதிபயா: ।
ஶுபா⁴ கர்பூராபா: ⁴ ஶஶத⁴ரகலாட்⁴யா: கதிபயா:॥
பரே கேசிச்சித்ரா அபி ச நிகி²லாஸ்தேऽத்ர ப⁴ஜநாத் ।
க³ஜாரே:ஸாயுஜ்யம் த³த³த இதி ரேவாம்பு³மஹிமா ॥ 20॥
ஏவம்ப்ரபா⁴வே ஜய தே³வி ரேவே, ப்ரஸீத³ மே தேऽம்பு³ஸதை³வ ஸேவே ।
ஶ்ரீநர்மதே³ தே³வி நமோ நமஸ்தே ஶ்ரீஶர்மதே³ ஸோமஸுதே நமஸ்தே ॥ 21॥
அவது விக³தரோஷாஸ்மாந்மஹாஸிந்து⁴யோஷா
பரிஹ்ரு’தநததோ³ஷா யா நமோமாத்ரதோஷா ।
ஜயது ப⁴ஜகபோஷா ஸா ஸ்ரவந்தீ விஶேஷா
நிருபமதமபூ⁴ஷா மாலிநீ தி³வ்யவேஷா ॥ 22॥
ஸந்மாநஸஸ்வச்ச²ஸுதி³வ்யநீரா
நீராக³யோக்³யாஶ்ரிதரம்யதீரா ।
தீ⁴ரார்சிதா நித்யமக²ண்ட³பூரா
ஸா ராது ரேவேஷ்டமநந்தஸாரா ॥ 23॥
ஸ்வப⁴க்தவரதே³ஸுரத்³விஷத³பே⁴த்³யஸத்³வர்மதே³ ।
ஸுது³ர்க³தித³கர்மதே³ஹதக³தே³ऽபி ஸத்³த⁴ர்மதே³॥
அயே நதி³ ந தீ³நதாம் வ்ரஜஸி கர்ஹிசிச்ச²ர்மதே³ ।
ப்ரஸீத³ ஜநகாமதே³ ஜய நமோऽஸ்து தே நர்மதே³॥ 24॥
யந்மூலேஸ்த்யமரேஶ்வரோ விஜயதே ஶ்ரீஸித்³த⁴நாத²ஸ்ததா²
காவேரீபரிவேஷ்டிதோ க³தித³ ஓங்காரோऽபரே சாமிதா: ।
மத்⁴யேऽந்யேऽபி ச ஶூலபாணிஸஹிதா: பாஶ்சாத்யபா⁴கே³ஸ்தி²தா:
ஸர்வே தே ப⁴ஜதாமபீ⁴ஷ்டப²லதா³ வர்வர்தி ஸா நர்மதா³॥ 25॥
(ஹாரப³ந்த: ⁴)
ஹரபரமரயே ஸமஸ்தமக⁴ம் மம
குரு கு³ருகருணாம் ஸமஸ்தமதே மயி ॥
க²லப³லத³லநே ஸமஸ்தமநோமலம் ।
ஹர த³ரமரமப்யமத்ர்யமதேऽமலே ॥ 26॥
யஸ்ய ஸ்ம்ரு’த்யா ச ஸத்³ய: கலிமலவிலயோ ஜாயதே பா⁴வுகாநாம் ।

யத்ஸ்ம்ரு’த்யா ஸ்மர்த்ரு’கா³மீ ப⁴வப⁴யஹ்ரு’து³பேத்யாத்மதோ³ பா⁴வுகாநாம் ॥
த³த்தாத்ரேயஸ்ய தஸ்ய ப்ரஶமிதமநஸ:ஸத்³வரீவர்தி மாது: ।
ஸ்தா²நம் யஸ்யாஸ்தடே ஸா விஜயத உஶதீ நர்மதா³ ஶர்மதா³ ந:॥ 27॥
(அலங்கார:)
குஷ்டாத்³யார்தோऽப்யரோகோ³ ப⁴வதி ஸத³நஸூயாஶ்யமே யத்தடே யந் ।
மத்⁴யே ஶுக்லாதி³தீர்தா²ந்யபி ஜ²டிதி புநந்த்யுத்³த⁴ரத்யாஶு யா ச ॥
ப்ரேதஶ்ராத்³தே⁴ந நாராயணப³லித இதம் து³ர்க³திம் முக்திதா³ம் தாம் ।
ரேவாமஸ்தௌத³கே²தா³ம் பரமஸுஹிததா³ம் நர்மதா³ம் வாஸுதே³வ:॥ 1॥
(கோ³மூத்ரிகாப³ந்த⁴)
ப⁴வாந்தகேऽப⁴யம் தே³ஹி தாபம் மே ஹர நர்மதே³॥
ப⁴வாத்மகே நயம் தே³ஹி பாபம் மே ஹர நர்மதே³॥
ஜய ஜய ஶிவகந்யே நர்மதே³ ஶர்மதே³ த்வம் ।
ஜய ஜய ஜநமாந்யே த⁴ர்மதே³ऽத⁴ர்மதே³ த்வம் ॥
ஜய ஜய ஸுவதா³ந்யே த⁴ர்மதே³ கர்மதே³ த்வம் ।
ஜய ஜய பு⁴வி த⁴ந்யே ப⁴ர்மதே³ வர்மதே³ த்வம் ॥
இதி ஶ்ரீவாஸுதே³வாநந்த³ஸரஸ்வதீவிரசிதா ஶ்ரீநர்மதா³லஹரீ ஸம்பூர்ணா ।

Shri Narmadalahari

